
ӨӨРЧЛӨЛТ ХИЙЦГЭЭЕ

Эмнести Интернэшнлийн 
“Эрхийнхээ төлөө бичицгээе” 
захидал бичихэд туслах гарын 
авлагад тавтай морил. Эрхийнхээ 
төлөө бичицгээе 2024 аянд 
амжилттай оролцоход хэрэгтэй 
бүх мэдээллийг та эндээс олох 
боломжтой.

“Эрхийнхээ төлөө бичицгээе” аян 
хүмүүсийн амьдралыг өөрчилж 
чаддаг учраас таны үг бүр 
хүчтэй. 

Энэ жил бид Анголын 
ТикТокероос эхлэн Саудын 
Арабын эмэгтэйчүүдийн эрх 
хамгаалагч зэрэг дэлхийн өнцөг 
булан бүрийн эрх нь зөрчигдсөн 
хүмүүсийн төлөө “Эрхийнхээ 
төлөө бичицгээе” аяныг өрнүүлэх 
гэж байна. Та үүнд нэгдсэнээр 
тэдний амьдралд бодит 
өөрчлөлт авчрах боломжтой. 

Өөрчлөлтийн төлөө эрх 
баригчдад үнэний дуу хоолойг 
хүргэхийн тулд та энэ үйл 
ажиллагаанд нэгдэж байгаа 
учраас найз нөхөд, ангийн хамт 
олон, гэр бүлийн хамт, эсвэл 
ганцаараа оролцсон ч таны үг 
амьдралыг өөрчлөх хүчтэй. 



 

 

 

“Би маш их талархаж байгаагаа 
хэлмээр байна. . . Та бүхний цагаа 
олсон захидал, өргөх бичиг, гарын 
үсэг, ялангуяа шүүх, прокурорын 
газарт илгээсэн олон захидал бүгд 
асар их нөлөөтэй байсан. Энэ 
бүхэн биднийг хүчтэй болоход 
тусалсан. Бид цагаатгагдах тухай 
төсөөлж ч байгаагүй. Бид янз 
бүрийн хувилбар, үр дүнгийн 
талаар бодож байсан ч биднийг 
цагаатгана гэж огт найдаагүй. Та 
бүхэнд маш их талархаж байна.” 

Рита Карасартова, Киргизстан 

Рита бол иргэний нийгмийн 
засаглалаар мэргэшсэн хүний   
эрх хамгаалагч юм. Арав 
гаруй жилийн турш хууль зүйн 
зөвлөгөө өгч, авлигад идэгдсэн, 
найдваргүй хууль эрх зүйн 
тогтолцооны улмаас эрх нь 
зөрчигдсөн хүмүүст туслахад 
өөрийн амьдралаа зориулж 
ирсэн. Цэвэр усны нөөцийг 
хянах эрхийг хөрш Узбекистан 
улсад олгосон хилийн шинэ 
гэрээг эсэргүүцсэн гэх хэргээр 
Ритаг бусад 26 идэвхтний хамт 
баривчилсан. 15 жил хүртэл 
хорих ялтай “засгийн газрыг 
хүчээр унагаах”-ыг завдсан 
хэрэгт буруутгагдсан Рита болон 
бусад 21 шүүгдэгчийг 2024 оны 
6 дугаар сарын 14-ний өдөр 
цагаатгажээ.



ЭРХИЙНХЭЭ ТӨЛӨӨ 

БИЧИХ НЬ
Захидал хэн нэгний амьдралыг 
өөрчилж чадна. Энэ бол 
“Эрхийнхээ төлөө бичицгээе” 
дэлхий дахины захидал бичих 
аяны үндсэн санаа юм. 

Хорь гаруй жилийн тэртээ 
Польш улсад цөөн тооны 
идэвхтнүүд 12 дугаар сарын 10 
буюу Олон улсын Хүний эрхийн 
өдрийг тохиолдуулан 24 цагийн 
захидал бичих марафон зохион 
байгуулахаар шийдсэн. Энэ 
санаачилга нь амжилттай болж, 
өнөөдөр “Эрхийнхээ төлөө 
бичицгээе” нь дэлхийн хамгийн 
том хүний эрхийн үйл ажиллагаа 
болон өргөжсөн.

Жил бүрийн 12 дугаар сард 
дэлхий даяарх дэмжигчид эрх 
нь зөрчигдсөн хүмүүсийн төлөө 
олон сая захидал, ил захидал 
бичиж, твиттерээр жиргэж, өргөх 
бичигт гарын үсгээ зурдаг. 

Тантай адил эрч хүчтэй олон хүн, 
дэмжигчид шударга бус явдлыг 
зогсоохын тулд захидал бичдэг 
энэхүү олон жилийн уламжлалыг 
үргэлжлүүлж байна.



ҮЙЛ АЖИЛЛАГАА ҮР 

ДҮН АВЧИРДАГ УУ?

БИД ХЭНД 

БИЧИХ ВЭ?

ЯАГААД БИД ҮЙЛ АЖИЛЛАГАА 

ЯВУУЛАХ ХЭРЭГТЭЙ ВЭ?

Улс орнуудад ялгаварлан гадуурхалтаас ангид байх эрх, шударга 
бус явдлын эсрэг дуу хоолой аюулд орж байна. Таны үг, захидал, 
үйл ажиллагаа эрх баригчдад яаралтай арга хэмжээ авахад нь 
нөлөөлснөөр хүний эрх хамгаалагдаж, хүний эрхийг зөрчигчидтэй 
хариуцлага тооцоход тусладаг. 

Жил бүр бид дэмжигчдээ 
хоёр төрлийн захидал 
бичихийг уриалдаг. Нэг нь 
өөрчлөлт хийхэд тусалж чадах 
ерөнхийлөгч, цагдаагийн 
газрын дарга зэрэг эрх 
мэдэл бүхий хүмүүст захидал 
бичих. Нөгөө нь эрхийг нь 
хамгаалахаар тэмцэж буй хувь 
хүн(бүлэг хүн)-д хандан эв 
санааны нэгдлээ илэрхийлснээр 
бид тэднийг хэзээ ч мартахгүй 
гэдгийг сануулж, зоригжуулдаг.

Тийм ээ! Жил бүр таны бичсэн 
захидал, үйл ажиллагааны үр дүнд 
бодит өөрчлөлт гардаг. Хилсээр 
хоригдсон хүмүүс суллагдаж, хүний 
эрх зөрчигчдөд хариуцлага тооцож, 
хорих газарт хүнлэг нөхцлийг бий 
болгодог. 

ЕРӨНХИЙЛӨГЧИЙГ 
ШҮҮМЖИЛСНИЙХЭЭ 
ТӨЛӨӨ ХОРИГДСОН 
ТИКТОКЕР

Нэт Нахара,
Ангол

A D D R E S S :

President of Angola 
Palácio Presidencial  
Cidade Alta 
Rua 17 de Setembro
Luanda 
Angola
S A L U T A T I O N :  Your Excellency 
E M A I L :  secretariageral@oapr.gov.ao  
F A C E B O O K :  www.facebook.com/cdajoaolourenco  
X : @jlprdeangola
H A S H T A G S :  #FreeNethNahara, #NethLivre, 
#W4R24

A D D R E S S :

Ana da Silva Miguel (Neth Nahara)
Estabelecimento prisional feminino de Viana 
Vila de Viana
Avenida 11 de Novembro
Rua Nzinga Mbande
Luanda
Angola

Нэт Нахара, 
Ангол
Бага насны 2 хүүхдийн ээж, 32 настай дуучин Ана 
да Силва Мигуэлийн хувьд Ангол улсад амьдрах 
нь сэтгэл зовоосон, хүнд хэцүү байлаа. Ийм их 
нөөц боломжтой улс яаж ингэж ихэнх иргэдээ 
ядуу амьдрахад хүргэнэ вэ? Сургуулийн хомсдол, 
ажилгүйдлээс залхсан Ана ТикТок дээр “Нэт Нахара” 
нэрээр олон нийтийн сүлжээний нөлөөлөгч болжээ.

Нэт өөрийн амьдралын сайн, муу бүхнээ 
дагагчидтайгаа хуваалцдаг байв. Тэр хөгжилтэй, 
сэргэлэн цовоо байж, үнэнийг хэлэхээс айдаггүй 
байлаа. Нэт эмэгтэйчүүдийг боловсрол эзэмшиж, 
хараат бус байхыг уриалдаг байсан. Тэр өөрийгөө 
ХДХВ (Хүний дархлал хомсдлын вирус)-тэй болохоо 
зоригтой хуваалцаж, хэрхэн эрүүл байх талаар 
зөвлөгөө өгдөг байв. 

2023 оны 8 дугаар сарын 12-нд Нэт ТикТокоороо 
шууд бичлэг хийж, ерөнхийлөгч Жоао Лоуренсог 
ил тодоор шүүмжилжээ. Маргааш өглөө нь Нэтийг 
Анголын нийслэл Луанда дахь гэрээс нь баривчилсан 
байна. Түүний шүүх хурал маш хурдан болж өрнөсөн 
бөгөөд 6 сарын хорих ялаар шийтгэсэн бол 2023 
оны 9 дүгээр сарын 27-нд ялыг нь 2 жил болгон 
нэмэгдүүлжээ.

Анголын эрх баригчид шүүмжлэлт дуу 
хоолойг нухчин дарахын тулд маргаантай 
хууль(эрүүгийн хууль 333)-ийг хэрэглэх 
болсон. Энэ хууль нь Ковид-19 цар тахлын 
үед Анголын иргэд ерөнхийлөгчийн 
удирдлагад дургуйцлээ илэрхийлэн 
гудамжинд жагсах болсон тэр үед 
батлагдсан. Тус хуулиар ерөнхийлөгчийг 
“доромжилсон” үйлдлийг гэмт хэрэгт тооцох 
болсон. 

Нэтийг хоригдож эхэлснээс нь хойш 8 сарын 
хугацаанд ХДХВ-ийн эмчилгээнд хэрэглэдэг 
өдөр тутмын эмийг нь өгөөгүй байна. Зөвхөн 
өмгөөлөгчид нь олон удаа хүсэлт гаргасны 
эцэст шаардлагатай эмийг нь өгч эхэлжээ. 
Нэт Нахара болон түүнтэй адил үзэл бодлоо 
илэрхийлснийхээ төлөө хүмүүс хоригдож, 
зүй бус харьцаанд өртөж байна. 

Анголын эрх баригчдаас Нэт Нахараг 
нэн даруй, болзолгүйгээр суллахыг 
шаардаарай. 

ЕРӨНХИЙЛӨГЧИД ЗАХИДАЛ 
БИЧЭЭРЭЙ
Нэт Нахараг зөвхөн хүний   эрх, үзэл бодлоо 
чөлөөтэй илэрхийлэх эрхээ тайван замаар 
эдэлснийх нь төлөө дур мэдэн баривчилж, 
хорьсон тул нэн даруй, болзолгүйгээр 
суллахыг шаардаарай. НЭТИЙГ ДЭМЖИЖ БУЙГАА 

ИЛЭРХИЙЛЭЭРЭЙ 
Нэтэд эв санааны нэгдлээ илэрхийлсэн 
захидал бичээрэй. 

Жоэль 
Паредес, 
Аргентин   

A D D R E S S :

Attorney General of the Public 

Sarmiento 427
4600 San Salvador de Jujuy
Argentina 
S A L U T A T I O N : Dear Sir
E M A I L :  slello@mpajujuy.gob.ar 
X : @MpaJujuy
I N S T A G R A M :  @mpajujuy
H A S H T A G S :  #justiciaparaJoel, 
#justiceforJoel, #W4R24

A D D R E S S :

Joel Paredes 
c/o Amnesty International Argentina 
Santos Dumont 3429, 2nd Floor 
1427 Buenos Aires 
Argentina 

Жоэль Паредес, 
Аргентин   
Хорин есөн настай ваарчин Жоэль Паредес 
Аргентины хойд хэсэгт орших Хухуй мужийн 
Умавака хэмээх жижиг хотод амьдардаг. 
2023 оны 6 дугаар сард орон нутгийн засаг 
захиргаанаас мужийн үндсэн хуульд өөрчлөлт 
оруулах замаар тайван хуран цуглах эрхийг 
хязгаарлах, байгаль орчинд хохирол учруулж 
болзошгүй, Уугуул иргэдийн газар эзэмших эрхийг 
зөрчих эрсдэлтэй арга хэмжээ авахыг оролдсон. 
Нэмэлт өөрчлөлтийг батлахдаа Уугуул иргэд 
болон олон нийтийн дунд хэлэлцүүлэг явуулаагүй 
байна.  

Хухуй нь дэлхий дахинд батерей үйлдвэрлэхэд 
өргөнөөр ашигладаг “цагаан алт” гэж нэрлэдэг 
лити металлаар баялаг муж юм. Аргентины эрх 
баригчид литийн экспортыг нэмэгдүүлэхийг зорьж 
байгаа ч Жоэлийн гэр бүлийн адил уг газар нутагт 
амьдарч буй иргэд эсэргүүцэж байгаа юм.  

Хэдийгээр Жоэль уугуул иргэн биш ч, энэ газарт 
өсөн торних үр хүүхдийнхээ ирээдүйн төлөө санаа 

зовж байв. 2023 оны 6 дугаар сарын 30-ны 
орой Хотын зөвлөл хажуугийн барилгад нэмэлт 
өөрчлөлтийг хэлэлцэж байхад Жоэль Умавакын 
талбай дээр болсон жагсаалд нэгдэж, хэдэн 
зуун тайван жагсагчдын хамт хамтлагаараа 
“бомбо” бөмбөр тоглож, “Бидний хөгжмийн 
зэмсэг бол бидний зэвсэг юм” хэмээн уриалж 
байв. 

7 дугаар сарын 1-ний өглөө цагдаа нар талбай 
дээр ирж, жагсагчдын зүг резинэн сумаар 
буудаж эхэлсэн ба Жоэлийн баруун нүдийг 
оножээ. Түүнд мэс засал хийсэн ч харамсалтай 
нь амжилтгүй болж, Жоэлийн баруун нүд нь 
бүрмөсөн хараагүй болж, түүний өдөр тутмын 
амьдралд нь сөргөөр нөлөөлөх болсон. Жоэль 
болон бусад жагсагчдад тохиолдсон хэрэгт хэн 
ч хариуцлага хүлээгээгүй байна. 

Жоэль Паредесын төлөө шударга ёсыг 
шаардаарай.  

ЕРӨНХИЙ ПРОКУРОРТ ЗАХИДАЛ 
БИЧЭЭРЭЙ. 
Жоэль Паредест учирсан гэмтэл, бусад 
жагсагчдын эсрэг үйлдэгдсэн бүх зөрчилд 
олон улсын хууль, хэм хэмжээний дагуу 
шүүх ажиллагаа явуулж, хариуцлага 
тооцохыг шаардана уу. ЖОЭЛЬ БОЛОН ТҮҮНИЙ ГЭР 

БҮЛД ШУДАРГА ЁСНЫ ТӨЛӨӨХ 
ТЭМЦЛИЙГ НЬ ДЭМЖИЖ 
БАЙГААГАА ИЛЭРХИЙЛЭЭРЭЙ.
Жоэль болон түүний гэр бүлд 
захидал бичиж, эв санааны нэгдлээ 
илэрхийлээрэй.

Мария 
Колесникова,
Беларусь

A D D R E S S :

Minister of Foreign Affairs
Ministry of Foreign Affairs of the Republic of 
Belarus 
vul. Lenina 19  
220030, Minsk
Republic of Belarus 
S A L U T A T I O N :  Dear Minister
E M A I L :  mail@mfa.gov.by
X : @BelarusMFA
I N S T A G R A M : @belarusmfa
H A S H T A G S :  #FreeKalesnikava, #W4R24

A D D R E S S :

Maryia Kalesnikava 
Penal colony No. 4
vul. Antoshkina 3
246035, Homel
Republic of Belarus
I N S T A G R A M :  @kalesnikava 
X :  @by_kalesnikava
F A C E B O O K :  www.facebook.com/maria.kalesnikava
H A S H T A G S :  #FreeKalesnikava, #W4R24

Мария Колесникова,
Беларусь
Мэргэжлийн хөгжимчин Мария Колесникова 
өөрийгөө хөгжим, урлаг, хүмүүсээр 
хүрээлүүлэн амьдарч ирсэн. Тэрээр хүмүүстэй 
уулзаж, тэднээс суралцах дуртай бөгөөд 
хүн бүрийн эрхийг хүндэтгэдэг, үзэл бодлоо 
чөлөөтэй илэрхийлэх боломжтой Беларусь 
улсыг мөрөөддөг.

Энэ нь түүнийг 2020 оны 8 дугаар сард 
болсон Ерөнхийлөгчийн сонгуульд оролцоход 
хүргэжээ. Тэрээр Вероника Цепкалотай 
хамт бие даан нэр дэвшигч Светлана 
Тихановскаягийн сурталчилгаанд оролцсон 
байна. Эрэгтэй нэр дэвшигчид шоронд 
хоригдож, зугтаасан нь энэ гурван эмэгтэйг 
нэгдэхэд хүргэжээ. Тэд үзэл бодлоо чөлөөтэй 
илэрхийлэх, эвлэлдэн нэгдэх, тайван хуран 
цуглах эрх маш ихээр хязгаарлагддаг тус улсад 
өөрчлөлт хийхийг уриалж, олон хүнд итгэл 
найдвар төрүүлэв.

Олон нийтийн зүгээс сөрөг хүчин ялсан гэж 
үздэг ч сонгууль будлиантай болсон тул 
Александр Лукашенко зургаа дахь удаагаа 
сонгогдсон. Сонгуулийн дараа Светлана, 
Вероника нарыг албадан гаргасан ба Мария 
сөрөг хүчний нөлөө бүхий хүнээр үлдсэн. Тэр 
тайван жагсаалын тэргүүн эгнээнд зогсож, 
цагдаа нартай нүүр тулж байв. 

2020 оны 9 дүгээр сарын 7-нд Марияг 
Беларусийн эрх баригчид хулгайлсан юм. 
Нүүрэндээ масктай хүмүүс түүнийг хүчээр 
машинд суулган хил дээр авчирч айлган 
сүрдүүлж, тус улсаас гарахыг шаарджээ. Гэвч 
тэрээр зугтаж, албадан гаргалтыг эсэргүүцжээ. 
Марияг баривчлан хорьж, хожим нь “үндэсний 
аюулгүй байдалд халдсан”, “хэт даврагч үзэлтэн” 
гэх хэргээр 11 жилийн хорих ял оногдуулсан 
байна.

Мария одоо маш хүнд нөхцөлд, шаардлагатай 
эрүүл мэндийн үйлчилгээ авч чадахгүй бусад 
хоригдлоос тусгаарлагдсан байдалтай байна. 
Түүний гэр бүл, найз нөхөд нь түүнтэй жил гаруй 
хугацаанд холбогдож чадаагүй байна.  

Беларусь улсаас Марияг нэн даруй суллахыг 
шаардана уу.

ГАДААД ХЭРГИЙН САЙДАД 
ЗАХИДАЛ БИЧЭЭРЭЙ 
Мария Колесниковад шударга бусаар 
тулгасан ял шийтгэлийг хүчингүй болгож, 
нэн даруй, ямар нэг болзолгүйгээр 
суллахыг шаардаарай.

МАРИЯГ ДЭМЖИЖ БАЙГААГАА 
ИЛЭРХИЙЛЭЭРЭЙ 
Мариягийн хүний   эрхийн төлөөх 
тэмцлийг нь дэмжиж, эв санааны 
нэгдлээ илэрхийлсэн захидал 
бичээрэй.

ХҮНИЙ ЭРХ, ХҮРЭЭЛЭН БУЙ 
ОРЧНЫГ ХАМГААЛСНЫХАА 
ТӨЛӨӨ ХОРИГДОВ 

Данг Дин 
Бах, 
Вьетнам

A D D R E S S : 

President of Viet Nam

No. 2, Hung Vuong Street
Ba Dinh District
Hanoi 11100 
Viet Nam 
S A L U T A T I O N :  Your Excellency
E M A I L : vpcp@chinhphu.vn  
X : @MOFAVietNam 
H A S H T A G S :  #FreeBach, #W4R24

A D D R E S S :

Dang Dinh Bach
Prison No. 6
R684+GPV, H15 Road
Thanh Chuong District 
Nghe An Province 460000
Viet Nam 
F A C E B O O K :  www.facebook.com/dang.d.bach 
H A S H T A G S :  #StandWithBach, #FreeBach, 
#W4R24

Данг Дин Бах, 
Вьетнам
Хүрээлэн буй орчны асуудлаар ажилладаг 
хуульч Данг Дин Бах нь Вьетнам хүмүүсийг уур 
амьсгалын өөрчлөлтийн аюулаас хамгаалах, 
эрүүл мэнд, аж амьдралыг нь дээшлүүлэхийн 
төлөө өөрийн амьдралаа зориулжээ.

Түүний үүсгэн байгуулсан Тогтвортой хөгжлийн 
хууль, бодлогын судалгааны төв (LPSD) нь 
Вьетнамд засгийн газар болон корпорациудын 
байгаль орчин, олон нийтийн эрүүл мэндэд 
учруулсан ноцтой зөрчлийнх нь төлөө 
хариуцлага нэхсэн анхны байгууллага юм. 
Хортон шавьж устгах бодисыг хууль бусаар 
хаях, аж үйлдвэрийн бохирдлоос үүдэлтэй хорт 
хавдрын эрсдэл нэмэгдэж байгаатай тэмцэх нь 
тэдний үйл ажиллагааны зөвхөн нэг хэсэг нь юм. 

Тус байгууллага нь олон нийтийн кампанит 
ажил, сургалтаараа дамжуулан хүмүүст эрхийг 
нь таниулж, байгаль орчин, эдийн засаг, 
нийгмийн сайн сайхан байдлаа хамгаалахын 
тулд эсэргүүцэн тэмцэх боломжийг бий болгож 
дэмждэг. 

Гэвч 2021 оны 6 дугаар сарын 24-нд Бах 
баривчлагджээ. Түүний хүү нь төрөөд 2-хон 
долоо хонож байхад тэр хоригдсон бөгөөд, 
мөн байгууллагаа хаахаас өөр аргагүйд хүрсэн. 
Бахыг “татвараас зайлсхийсэн” хэрэгт буруутгаж, 
таван жилийн хорих ял оногдуулсан. НҮБ-ын 
шинжээчид уг шүүх хурлыг шударга бус болсон 
гэж дүгнэсэн. Шүүх Бахын өөрийгөө өмгөөлсөн 

мэдүүлгийг хүлээн авахаас татгалзаж, прокурор 
нотлох баримтыг дэлгээгүй бөгөөд эхнэрийг нь 
тус шүүх хуралд оруулаагүй байна.

2021 оноос хойш Вьетнамын эрх баригчид 
байгаль орчныг хамгаалахыг уриалж буй 
идэвхтнүүдийг дарах зорилгоор татвараас 
зайлсхийсэн хэргээр буруутгах тактик ашиглаж 
байна.  

Бах хүмүүст туслах үйл ажиллагаагаа 
үргэлжлүүлэх ёстой ч үүний оронд хоригдож, 
алба хаагчдын дарамт шахалт, тэсвэрлэшгүй 
нөхцөл байдалтай нүүр тулж, биеийн байдал 
нь эрс дорджээ. Баривчлагдсанаасаа хойш бага 
хүүгээ нэг ч удаа хараагүй аж.

Вьетнам улсаас Данг Дин Бахыг нэн даруй 
суллахыг шаардаарай.

ВЬЕТНАМЫН ЕРӨНХИЙЛӨГЧИД 
ЗАХИДАЛ БИЧЭЭРЭЙ
Данг Дин Бахыг нэн даруй, болзолгүйгээр 
суллах, суллагдах хүртэл нь эрүү шүүлт, 
бусад зүй бус харьцаанд өртөхөөс 
хамгаалж, шаардлагатай эрүүл мэндийн 
тусламж үйлчилгээнд хамруулахыг 
шаардаарай.  

БАХАД ЭВ САНААНЫ 
НЭГДЛЭЭ ИЛЭРХИЙЛЭЭРЭЙ
Бахад захидал илгээж түүнийг дэмжиж 
буйгаа илэрхийлээрэй. 

ӨВӨГ ДЭЭДСИЙНХЭЭ ГАЗАР 
НУТАГ, БИДНИЙ ДЭЛХИЙГ 
ХАМГААЛЖ ҮЛДЭХИЙН 
ТӨЛӨӨХ ТЭМЦЭЛ 

Газар нутгаа 
хамгаалагч 
Ветсуветенчууд,
Канад  

A D D R E S S :

Premier of British Columbia 
PO box 9041 
STN Prov. Govt
Victoria BC V8W 9E1
Canada  
S A L U T A T I O N :  Dear Premier
E M A I L :  premier@gov.bc.ca
F A C E B O O K :  www.facebook.com/bcndp/
X : @bcndp
I N S T A G R A M :  @bcndp
H A S H T A G S :  #WetsuwetenStrong, 
#AllOutforWedzinkwa, #W4R24

A D D R E S S :

Wet’suwet’en Nation

Ottawa ON K1N 1H9

X : @Gidimten
I N S T A G R A M :  

H A S H T A G S :  #WetsuwetenStrong, 

W E B S I T E :  

Газар нутгаа хамгаалагч 
Ветсуветенчууд, 
Канад  
“Эдгээр амьтан, эмийн ургамал, жимс жимсгэнэ, 
ус, хоол хүнс, соёл нь өнө эртнээс энэ газар нутагт 
оршсоор ирсэн. Бид хойч үеийнхээ ирээдүйн 
төлөө амьдралын энэ хэв маягаа хамгаалах 
үүрэгтэй” хэмээн өвөг дээдсийнхээ газар нутагт 
олон мянган жилийн турш амьдарч ирсэн 
Ветсуветен овгийн гишүүн Слейдо өгүүлжээ. 

2019 онд Костал хийн хоолойн компани 
нь Овгийн ахлагчид, нутгийн иргэдтэй 
зөвшилцөлгүйгээр Ветсуветен овгийн өвөг 
дээдсийн газар нутгаар дамжуулан хийн хоолой 
барих ажлыг эхлүүлжээ. Нутгийн иргэд өөрийн 
газар нутагт ямар бүтээн байгуулалт өрнөхийг 
шийдэх эрхтэй бөгөөд тэд байгалийн хийн хоолой 
барихыг огт хүлээн зөвшөөрөөгүй юм. 

Өвөг дээдсийнхээ газар нутгаа хамгаалж, эрүүл, 
цэвэр, тухтай орчинд амьдрахын тулд Слейдо 
болон бусад тэмцэгчид хийн хоолой барих ажлыг 
зогсоох арга хэмжээ авч эхэлжээ. Гэвч тэднийг 
айлган сүрдүүлж, дарамталж, гэмт хэрэгт гүтгэж 
байна.

2018 онд Бритиш Колумбын Дээд шүүх (BCSC-
БКДШ) Костал компанид хийн хоолой барих 
ажлыг эсэргүүцсэн аливаа үйл ажиллагаанаас 
сэргийлэх үүрэг хүлээлгэсэн. Цагдаа нар нисдэг 
тэрэг, зэвсэг, нохой ашиглан Ветсуветенчуудын 
газар нутгийг дөрвөн удаа нэгжиж 75 орчим 
газрын эрхийн төлөө тэмцэгчдийг баривчилжээ.

2021 оны 11 дүгээр сард болсон нэгжлэгийн 
үеэр Слейдо 30 гаруй тэмцэгчдийн хамт 
баривчлагджээ. Хожим нь түүнийг хийн 
хоолой барих газраас хол байх тухай 
захирамжийг зөрчсөн хэмээн бусад 2 хүний 
эрх хамгаалагчийн хамт “шүүхийн шийдвэрийг 
үл хүндэтгэх” гэмт хэрэгт буруутгасан. 
Газрын эрхийн төлөө тэмцэгчид БКДШ-д 
хандан цагдаа нар тэдний эрхийг зөрчсөн 
талаар өргөдөл гаргасан. Тэдний ирээдүй 
энэ өргөдлийн үр дүнгээс хамаарч байгаа ба 
хэрэв амжилтгүй болвол тэд хорих ял авч 
болзошгүй байна.  

Канад улсаас газар нутгийнхаа төлөө 
тэмцэж байгаа Ветсуветен болон бусад 
уугуул иргэдийг гэмт хэрэгт буруутгахаа 
зогсоохыг уриалаарай. 

БРИТИШ КОЛУМБЫН ТЭРГҮҮНД 
ХАНДАН ЗАХИДАЛ БИЧЭЭРЭЙ
Газрын эрхийн төлөө тэмцэгч 
Ветсуветенчуудыг гэмт хэрэгт буруутгахаа 
зогсоохыг шаардаарай.

ВЕТСУВЕТЕН ХАМГААЛАГЧДЫГ 
ДЭМЖИЖ БУЙГАА 
ИЛЭРХИЙЛЭЭРЭЙ.
Хүний эрх хамгаалагч Ветсуветенчуудын 
үйл хэргийг дэмжиж байгаагаа 
илэрхийлсэн захидал илгээгээрэй.

МИНИЙ БИЕ 
ҮҮНЭЭС ИЛҮҮГ 
ТЭСЭЖ ЧАДАХГҮЙ

Окба Хашад,
Египет  

A D D R E S S :

President of Egypt 

Al-Ittihadiya Palace 
Al Nadi, El-Montaza, Heliopolis 
Cairo Governorate 
4460210  
Egypt
S A L U T A T I O N :  Your Excellency
E M A I L :  p.spokesman@op.gov.eg  
F A C E B O O K :

X :  

H A S H T A G S :  #FreeOqba, #W4R24

A D D R E S S :

Oqba Hashad
c/o Amnesty International Tunis Regional 

24 Avenue de la livre
Les Berges du lac 2  
1053 Tunis 
Tunisia
X :  @FreeOqba
H A S H T A G S : #FreeOqba, #W4R24

Окба Хашад, 
Египет
Египетийн Каирын баруун хойд хэсэгт орших 
Садат хотын их сургуульд сурч байсан 27 настай 
Окба Хашадын амьдрал 2019 оны 5 дугаар 
сарын 20-нд орвонгоороо эргэв. Үндэсний 
аюулгүй байдлын ажилтнууд Окбагийн дотуур 
байранд нэвтэрч, гэнэтийн нэгжлэг хийж, дотуур 
байранд байсан бүх оюутан, мөн Окбаг ч хамт 
баривчилсан юм. Хэдэн өдрийн дараа бусад 
оюутнуудыг сулласан ч Окбаг үлдээжээ. Түүнийг 
жилийн өмнө Египетээс дүрвэснийхээ дараа 
тус улс дахь хүний   эрхийн зөрчлийн талаар 
мэдээлсэн хүний   эрхийн идэвхтэн Амр Хашадын 
дүү болохыг тогтоосон байна.  

Окбагийн гэр бүл 77 хоног түүнийг хайж, 
аюулгүй байдалд нь санаа зовниж байв. 
Энэ хугацаанд Окбаг хорьж, бага насандаа 
ослын улмаас тайруулсан баруун хөлийг нь 
цахилгаанаар цохиулах зэргээр эрүүдэн шүүж 
байжээ.  

2022 оны 8 дугаар сард Окбагийн хиймэл 
хөл чөлөөтэй хөдөлж чадахгүй болсон байв. 
Хорихын удирдлагууд 16 сарын турш түүний 
хиймэл хөлийг сольж өгөхөөс татгалзсаны 
улмаас Окба өдөр бүр бусад хоригдлын 
тусламжтай хөдлөх болжээ. Эцэст нь 2024 оны 
1 дүгээр сарын 4-нд Окба шинэ хиймэл хөлтэй 
болсон ч таарахгүйн улмаас хэрэглэх үед нь 
гэмтэл учруулдаг байв. Түүнд шархаа эмчлэх эм 
тариа өгөхгүй байсаар халдвар авах эрсдэлийг 
нь нэмэгдүүлсээр байна. 

2024 оны 2 дугаар сарын 20-нд шүүгч Окбаг 
Египетийн хуульд заасан хоёр жилээс илүү 
хугацаагаар урьдчилан хорьсон тул суллах 
шийдвэр гаргасан ч прокурор түүнийг 
үргэлжлүүлэн хорихын тулд хуурамч хэрэг 
үүсгэжээ. 

Окбаг зөвхөн ахынх нь явуулсан хүний   эрхийн 
үйл ажиллагаатай холбон хорьж байгаа юм. 
Түүнд хэвтэх ор байхгүй, эмнэлгийн тусламж 
үзүүлэхгүй байгаа нь бие махбодь, сэтгэл зүйн 
эрүүл мэндэд нь ноцтой аюул учрахад хүргэж 
байна. 

Египет улсаас Окба Хашадыг суллахыг 
шаардаарай.  

ЕРӨНХИЙЛӨГЧИД ЗАХИДАЛ 
БИЧНЭ ҮҮ
Окба Хашадыг зөвхөн ахынх нь хүний   
эрхийн тэмцэлтэй холбон хорьж байгаа 
тул түүнийг нэн даруй, болзолгүйгээр 
суллахыг шаардаарай. 

ОКБА БОЛОН ТҮҮНИЙ ГЭР 
БҮЛД ЭВ САНААНЫ НЭГДЛЭЭ 
ИЛЭРХИЙЛЭЭРЭЙ
Окба болон түүний гэр бүлд захидал 
илгээн, дэмжиж буйгаа илэрхийлээрэй. 

ЭМЭГТЭЙЧҮҮДИЙН ЭРХИЙГ 
ДЭМЖСЭНИЙХЭЭ ТӨЛӨӨ 11 
ЖИЛИЙН ХОРИХ ЯЛ АВЧЭЭ 

Манахел 
Aль-Отайби, 
Саудын 
Араб

A D D R E S S :

Manahel al-Otaibi
c/o Saudi Arabia Team
Amnesty International 
1 Easton Street
London
WC1X 0DW
United Kingdom
X : @ManahelAl_otibi
H A S H T A G S :  #FreeManahel, #W4R24

A D D R E S S :

Minister of Justice for Saudi Arabia
PO box 7775
11472
Riyadh 
Saudi Arabia
S A L U T A T I O N :  Your Excellency

X :

Манахел аль-Отайби, 
Саудын Араб
Сүүлийн жилүүдэд Саудын Арабын эрх 
баригчид улс орондоо эмэгтэйчүүдийн 
эрхийн асуудлаар ахиц дэвшил гаргаж байгаа 
гэж мэдэгдсээр ирсэн. Гучин настай Манахел 
аль-Отайби үүнд итгэж, дуртай зүйлээ өмсөж, 
үзэл бодлоо чөлөөтэй илэрхийлэх болсон. 
Гэвч эдгээр хоосон амлалтын уршгаар 10 
гаруй жил хоригдох болоод байна.  

Фитнессийн багш Манахел 
баривчлагдахаасаа өмнө эмэгтэйчүүдийн 
эрхийн төлөө тэмцэж, олон нийтийн 
сүлжээгээр эмэгтэйчүүдийн эрх чөлөөг 
дэмжихийг уриалж байжээ. Түүнийг твиттерт 
эмэгтэйчүүдийн эрхийг дэмжиж жиргэсэн, 
уламжлалт урт ханцуйтай абаяа өмсөлгүйгээр 
худалдааны төвд авахуулсан зургаа 
Снапчат-д нийтэлж, Цахим гэмт хэрэгтэй 
тэмцэх тухай хууль зөрчсөн хэргээр 2022 оны 
11 дүгээр сарын 16-нд баривчилжээ. 

Түүний хэргийг шударга бус шүүх хурал, 
хатуу ял шийтгэлээрээ алдартай терроризмын 
эсрэг шүүх буюу Эрүүгийн хэргийн дагнасан 
шүүхэд шилжүүлжээ. 2024 оны 1 дүгээр 
сарын 9-ний өдөр шүүх хаалттай хуралдаж, 
Манахелд цахим орчинд үзэл бодлоо 
илэрхийлснийх нь төлөө "террорист гэмт 
хэрэг" үйлдсэн гэх хэргээр 11 жилийн хорих ял 

оногдуулсан ба шүүх хуралдааны шийдвэрийг 
хэдэн долоо хоногийн дараа ил болгосон 
байна. 

2023 оны 11 дүгээр сард Манахел гэр 
бүлийнхэндээ өрөөнийхөө хоригдолд зодуулсны 
улмаас гадаад ертөнцөөс тусгаарлагдан хэнтэй 
ч холбогдож чадаагүй гэдгээ хэлжээ. 2024 оны 
4 дүгээр сард Манахел хэдэн сарын дараа анх 
удаагаа гэр бүл рүүгээ залгаж, сэтгэл түгшсэн 
байдалтайгаар тусгаарлах камерт ганцаараа 
хоригдож байгаа ба дахин хэрцгийгээр зодуулж 
хөл нь хугарч, эмнэлгийн тусламж үйлчилгээ 
авч чадахгүй байгаа тухайгаа хэлсэн байна. 

Саудын Арабаас Манахел аль-Отайбийг 
суллахыг шаардана уу.

САУДЫН АРАБЫН ХУУЛЬ ЗҮЙН 
САЙДАД ЗАХИДАЛ БИЧЭЭРЭЙ
Манахел аль-Отайбийн ялыг 
хэрэгсэхгүй болгож, нэн даруй, 
болзолгүйгээр суллахыг шаардаарай. 

МАНАХЕЛД ДЭМЖИЖ БУЙГАА 
ИЛЭРХИЙЛЭЭРЭЙ
Манахел болон түүний гэр бүлд захидал 
илгээж дэмжиж буйгаа илэрхийлээрэй.

A D D R E S S :

Mayor of Seoul
6F, Seoul Metropolitan Government
110 Sejong-daero
Jung-gu
Seoul 04524 
Republic of Korea
S A L U T A T I O N :  Dear Mayor of Seoul
E M A I L :  seoulcity@seoul.go.kr 
F A C E B O O K :  www.facebook.com/seoul.kr
X :  @seoulmania
I N S T A G R A M :  

H A S H T A G S :  #RidingSeoulMetroWithPark, 
#LeaveNoOneBehind, #W4R24

A D D R E S S :

Kyung Seok Park
c/o Solidarity Against Disability Discrimination
5F, 25, Dongsung-gil
Jongno-gu
Seoul 03086
Republic of Korea
I N S T A G R A M : @sadd420
X :  @sadd0420S
H A S H T A G S :  #RidingSeoulMetroWithPark, 
#LeaveNoOneBehind, #W4R24

Парк Хён-Сок, 
Өмнөд Солонгос
1983 оны 8 дугаар сард дельтапланы ослоос 
болж Парк Хён-сок доод мөчдийн саажилттай 
болох хүртлээ хөгжлийн бэрхшээлтэй иргэдийн 
амьдралын талаар огт бодож байгаагүй аж. 
Тухайн үед 22 настай их сургуулийн оюутан гитар 
тоглон, найзуудтайгаа хөгжилдөж завгүй амьдарч 
байлаа. Хён-сок хөгжлийн бэрхшээлтэй болсноор 
Өмнөд Солонгост хөгжлийн бэрхшээлтэй иргэдийн 
өдөр тутмын амьдрал хэтэрхий хэцүү, тэр ч бүү 
хэл аюултай байдгийг олж мэдсэн бөгөөд түүний 
тэмцэгчийн амьдрал үүгээр эхэлсэн юм.

Хөгжлийн бэрхшээлтэй хүмүүсийг ялгаварлахын 
эсрэг эв санааны нэгдэл(ХБХЯЭЭСН/SADD) 
хөдөлгөөнийг төлөөлөн Хён-сок нийтийн 
тээвэртэй холбоотой асуудлаарх тэмцлээ 
эхлүүлсэн. Нийтийн тээврээр зорчиход тулгарч 
буй саад, бэрхшээлийг арилгах арга хэмжээ 
авахгүй бол хөгжлийн бэрхшээлтэй хүмүүс 
ажил, сургуульдаа явах, бие даан амьдрах 
зэргээр амьдралын бүхий л хэсэгт бүрэн оролцох 
боломжгүй болсон байв. Сөүл хотод галт тэрэг, 
метроны буудлуудын тэргэнцэр өргөгч ашигласны 
улмаас тэргэнцэртэй олон хүмүүс амиа алдаж, 
гэмтэж бэртжээ.

2021 онд Хён-сок болон тус хөдөлгөөний 
идэвхтнүүд хөгжлийн бэрхшээлтэй хүмүүсийн 

эрхийг хамгаалахад чиглэсэн улсын төсвийг 
нэмэгдүүлэхийг шаардан тайван жагсаал 
эхлүүлсэн ба ачаалал ихтэй цагаар тэргэнцэртэй 
хүмүүс олноороо нэгэн зэрэг метроны галт 
тэрэгнээс бууж, суух хэлбэрээр үзэл бодлоо 
илэрхийлэв. Сөүл хотын эрх баригчид үүнд сөрөг 
хариу үйлдэл үзүүлж, тэр ч байтугай хүчирхийлэл 
үйлдсэн байна. Жагсаалыг дарахыг оролдож, 
цагдаа нар идэвхтнүүдийг метроны буудлаас 
хүчээр гаргаж байв. Улс төрчид хөгжлийн 
бэрхшээлтэй идэвхтнүүдийг олон нийтийн хэв 
журам зөрчсөн мэтээр харлуулсан кампанит 
ажил явуулжээ. Сөүл хотын захиргаа тайван 
жагсагчдын эсрэг олон удаа нэхэмжлэл гаргаж, 
тэдний тэмцлийг зогсоох оролдлого хийв.

Тайван жагсаалын үеэр Сөүлийн метроны 
ажилтнууд болон цагдаа нарт нухчин даруулж, 
идэвхтэй үйл ажиллагаа явуулсныхаа төлөө 
олон удаа шүүхэд дуудагдсан ч Хён-сок «Бид 
удаан хүлээмээргүй байна. Бид хэнийг ч 
орхигдуулдаггүй нийгмийг шаардаж байна» 
хэмээн тэмцлээ үргэлжлүүлсээр байна. 

Сөүл хотын даргаас Парк Хён-сокын эрхийг 
хамгаалахыг уриалаарай. 

СӨҮЛ ХОТЫН ДАРГАД ЗАХИДАЛ 
БИЧЭЭРЭЙ
Хотын даргаас Парк Хён-сок болон хөгжлийн 
бэрхшээлтэй иргэдийн асуудлаар ажилладаг 
хөдөлгөөний идэвхтнүүдийн эсрэг хууль бус 
хүч хэрэглэхээ зогсоож, нэхэмжлэлээ буцаан 
татаж, хэвлэл мэдээллийн хэрэгслээр явуулж 
байгаа гүтгэлэгийн кампанит ажлаа зогсоож 
тайван хуран цуглах эрхийг баталгаажуулах, 
идэвхтнүүдэд эрхийнхээ төлөө тэмцэх 
боломжийг нь олгохыг шаардаарай. 

ПАРК ХЁН-СОКЫГ ДЭМЖИЖ 
БАЙГААГАА ИЛЭРХИЙЛЭЭРЭЙ 
Парк Хён-сок болон бусад идэвхтнүүдэд 
захидал илгээж дэмжиж байгаагаа 
илэрхийлээрэй.

ХҮНИЙ ЭРХИЙГ 
ХАМГААЛСНЫХАА 
ТӨЛӨӨ ЯЛЛАГДАВ

Шебнем Корур 
Финжанжи, 
Турк



 

A D D R E S S :

Minister of Justice 

Milli Müdafa Cd. No: 5  
06420 Çankaya 
Ankara  
Türkiye
S A L U T A T I O N :  Dear Minister
E M A I L :

F A C E B O O K :

X :  

I N S T A G R A M :

H A S H T A G :

Шебнем Корур Финжанжи, 
Турк
Профессор Шебнем Корур Финжанжи 
Симоне, Улула гэх хоёр мууртайгаа хамт 
амьдардаг бөгөөд хоол хийж, хөгжим сонсох 
дуртай байв. Бетховен бол түүний сонсох 
дуртай хөгжмийн зохиолч юм. 

Шебнем бол шүүх эмнэлгийн шинжээч 
бөгөөд эрүү шүүлтийг устгах чиглэлээр хийсэн 
ажлаараа алдартай. Тэр эрүүдэн шүүхийг 
мөрдөн шалгах талаарх НҮБ-ын протокол, 
ДЭМБ-аас гаргасан бэлгийн хүчирхийллийн 
талаарх баримт мэдээлэл боловсруулахад хувь 
нэмрээ оруулсан. Мөн 2024 оны 6 дугаар сар 
хүртэл Туркийн Анагаахын шинжлэх ухааны 
Холбооны тэргүүнээр ажиллаж байжээ. 
Шебнем хүний   эрх, ялангуяа үзэл бодлоо 
чөлөөтэй илэрхийлэх эрхийг хамгаалахын 
төлөө тэмцсээр ирсэн. 

Шебнемийн дуу хоолойг хорьж, үйл 
ажиллагааг нь зогсоохын тулд Туркийн эрх 
баригчид олон жилийн турш үндэслэлгүйгээр 
эрүүгийн хэрэг үүсгэн цагдан хорьж, мөрдөн 
шалгасаар иржээ. 

Туркийн арми Иракт химийн зэвсэг ашигласан 
гэх хэргийг мөрдөн шалгахыг уриалсных 
нь дараа Шебнемт 2023 оны 1 дүгээр сард 
«террорист байгууллагыг сурталчилсан» 

хэргээр ял оногдуулжээ. Шебнем давж заалдах 
гомдлоо гаргасан байгаа ба хэрэв хэрэгсэхгүй 
болговол ойролцоогоор хоёр жилийн хорих 
ялаар шийтгүүлж болзошгүй байна. 

Засгийн газар хүмүүсийн үзэл бодлоо 
илэрхийлэх эрх чөлөөг дарангуйлж, 
Шебнемийн адил хүний   эрх хамгаалагчдын 
үйл ажиллагаанд саад учруулж байна. Гэвч 
Шебнем айлган сүрдүүлэлтээс үл эмээн 
«Өнөөдрийг хүртэл би хэн нэгэн эрх мэдэлтний 
өмнө бөхийж байгаагүй» хэмээн өгүүлсэн юм. 

Туркийн эрх баригчдаас Шебнемийн эсрэг 
дарамт шахалтаа зогсоохыг шаардаарай. 

ХУУЛЬ ЗҮЙН САЙДАД ЗАХИДАЛ 
БИЧЭЭРЭЙ 
Эрх баригчдаас Шебнемийг дарамтлахын 
тулд эрүүгийн эрх зүйн тогтолцоог 
ашиглахаа зогсоож, хүний   эрхийг 
хамгаалсных нь төлөө ямар нэг ял 
тулгахгүй байхыг шаардаарай. 

ШЕБНЕМД ЭВ САНААНЫ НЭГДЛЭЭ 
ИЛЭРХИЙЛЭЭРЭЙ 
Шебнемд дэмжиж байгаагаа илэрхийлэн 
захидал бичээрэй. 

“ЭРХИЙНХЭЭ ТӨЛӨӨ БИЧИЦГЭЭЕ” 

ХЭРХЭН ӨРНӨДӨГ ВЭ?

200 гаруй улс орон, 
газар нутагт хүмүүс 
захидал бичих төрөл 
бүрийн арга хэмжээнд 
нэгдэж, Сая сая захидал, 

цахим шуудан бичиж, 
твиттерээр жиргэж, өргөх 
бичигт гарын үсгээ зурж,

Эрүүдэн шүүгдсэн, үзэл бодлоо 
илэрхийлснийхээ төлөө 
хоригдсон, орогнол эрэх эрх нь 
зөрчигдсөн хүмүүст эв санааны 
нэгдлээ илэрхийлж, 

Шийдвэр гаргагчид, 
эрх баригчид, 
засгийн газарт 
шахалт үзүүлж, 

Эрх нь зөрчигдсөн 
хүмүүст, тэдний 
гэр бүлд дэмжиж 
байгаагаа 
илэрхийлж, 

Идэвхтнийг суллаж, эрх нь 
зөрчигдсөн нэгний төлөө 
шударга ёсыг тогтоож, 
өөрчлөлтийн төлөөх дуу 
хоолойг хамгаалдаг. 


